
Nɛ Tabom bi ɔmɛ je Brazil kɛ baa a kɛ nine nya ga ni tsumi slɔɔto hi 
kɛ jua yemi nɛ ba. Ngɛ a he bemi ngɛ nine nya ni tsumi a se ɔ, a le 
mɛ hu kaa nihi nɛ a be ngɛ ni kpɛmihi a mi. Ngɛ jeha 1845 mi ɔ 
George Aruna Nelson bli klekleekle ni kpɛmi tsuapo ngɛ Gana. 
Kwame Nkrumah gbɔ George Aruna Nelson he nine kaa tela 
nɔkɔtɔma pe kulaa kɛ ha Walkers brigade kɛ ha Gana aslafo ɔmɛ 
(Ghanaian Army) 

Tsu nɛ ɔ ba plɛ sukuu he nɛ nihi maa kase bɔ nɛ a kpɛɛɔ ni ha ngɛ. 
George Aruna Nelson nɛ ba tsake e biɛ se kpɛmi kɛ pee Nii Aruna I 
nɛ ji Tabom matsɛ etɛne ba hyɛ sukuu ɔ nɔ kaa nya dalɔ. A tsu tsu ɔ 
he ni hu kaa sisi je sukuu (Nursery) kɛ hi he kɛ ha Tabom bi ɔmɛ.  

A to Tabom mastɛ Nii Azumah ngɛ kikɛmɛ a tsu nɛ ɔ mi. Kaa bɔ nɛ a 
tsɔse hlami tsɛmɛ ɔ ja nɔuu nɛ a tsɔse lɛ hu ngɛ tsu nɛ ɔ mi.  

Tsu nɛ ɔ ba pee blema kaimi nɔ agbo kɛ ha Tabom bimɛ nɛ ngɛ Ga. 
Ni kpɛmi ni tsumi ɔ ya nɔ ngɛ tsu ɔ mi maa pee Jeha lafa kɛ nyingmi 
enu ɔ kɛ se kɛ ba si be nɛ la ba hule lɛ ngɛ Jeha 2007 mi.  

